
CAP. XX.

77

7 Quelli han rispostu: perchè nisciün n’ha piggiòu in
giurnâ. E lê u g’ha ditu: andæ vuiâtri asci in ta mæ vigna.

8 Essendu vegnüu seia, u padrun da vigna u l’ha
ditu a u so fattû: ciamma i ommi che ean in giurnâ, e
dagghe u pagamentu, cumensandu da i ürtimi scin a i
primmi.

9 Vegnüi dunque quelli che ean andæti versu l’ùа
ündecima, han risevüu ün dinâ per ün.

10 Poi vegnüi i primmi, pensavan de riseive de ciü;
ma han risevüu anche lu ün dinâ per ün.

11 E risevendulu murmuavan cuntra u puæ de famiggia

12 Dixendu: questi ürtimi han travaggiòu ün’ùa, e
t[']i hæ trattæ cumme nuì che emmu purtòu u peizu da
giurnâ e du câdu.

13 Ma quellu rispundendu a ün de lu u l’hа ditu:
amigu, mi nu te fassu tortu: ti nun hæ cunvegnüu cun
mi per ün dinâ?

14 Piggia quellu che l’è to e vattene; ma mi veuggiu dâ a quest’ürtimu quantu a ti.

15 Dunque nu possu fâ quellu che veuggiu? furse u
tо euggiu u l’è cattivu perchè mi sun bun?

16 Cuscì i ürtimi sân i primmi e i primmi i ürtimi;
perchè multi sun ciammæ ma pochi elætti.

